
Ekaina eta azaroa bitartean emanaldiak egingo dira,  euskaraz nahiz gaztelaniaz    

Bihotza dokumentala Kuadrilla guztietan eta Trebiñun emango da, bertako flora eta fauna bereizgarriari buruzko hitzaldi bereziekin batera

• Vital Fundazioak eta Kutxabankek ekoitzitako ikus-entzunezkoak Lurraldeko biodibertsitatea du erakusgai, eta Araban grabatu da oso-osorik, azken hiru urteetan 

• Ekimena hartu nahi duten udalerriek posta elektronikoz eska dezakete helbide honetara: actividades@fundacionvital.eus      
 
Vitoria-Gasteiz, 2026ko ekainak 10.- ‘Bihotza, Arabako bizitza, inoiz ikusi ez duzun bezala’ dokumentala Lurraldean zehar ibiliko da datorren astetik aurrera. ARKABIAn egindako emanaldietan izandako ikusleen arrakastak, lehenik, Vital Fundazioaren kultura-gune berrian saio gehiago antolatzera eraman zuen, guztira ia 6.000 ikusle bilduz. Orain, gainera, sei Kuadrilletako eta Trebiñuko hainbat herritan ere ikusi ahal izango da.

Ekainaren 15etik azaroaren 14ra bitartean, 14 udalerritan – Kuadrilla bakoitzeko bitan, Trebiñu barne – emanaldiak egingo dira. Ekimena, gainera, ingurumenean adituak diren profesionalen eta/edo dokumentalaren lantaldeko kide batzuen hitzaldiekin osatuko da, kuadrilla bakoitzeko faunaren eta floraren ezaugarri zehatzei buruz hitz egiteko. Jardunaldiak euskaraz edo gaztelaniaz izan daitezke, eta dinamikak publiko orokorrari, heldu-gazteari edo familiei zuzendu dakizkieke, udalerri bakoitzaren lehentasunen arabera. Programazioan parte hartu nahi duten herriek helbide elektroniko honetan eska dezakete: actividades@fundacionvital.eus.

Bihotza, Arabako bizitza, inoiz ikusi ez duzun bezala Vital Fundazioak eta Kutxabankek ekoitzitako dokumentala da. Profesional talde zabal batek 3 urtez grabatu zuen Araban, oso-osorik. Zinta honek 45 minututan zehar eta 15 atal laburren bitartez, gure Lurraldearen ingurumen aberastasun izugarria erakusten du, iberiar penintsulako biodibertsitate indize handiena eta Europako altuenetakoa baitu. 

Orain arte baieztatutako emanaldiak 

Orain arte, honako toki hauetan baieztatu dira emanaldiak: Guardian (06/15); Oionen (06/17); Rivabellosan (06/23); Kuartangon (06/25); Murgian (09/18); Lagranen (09/26); Markinezen (10/3); Aramaion (10/04), euskaraz; Artziniegan (10/05); Dulantzin (10/16); Argantzunen (10/24); Amurrion (05/11); Zalduondon (7/11) eta Trebiñuko konderrian (14/11), euskaraz. 

	
Jasangarritasuna eta Lurraldearen ondare naturala, ikuspegi partekatua   
Araba biodibertsitatearen harribitxia da. 3.000 km2 eskasetan, Lurraldeak askotariko paisaiez osatutako bilduma zabala oparitzen du, inguruko flora eta fauna espezieen dibertsitate ugaria hartzen baitu barnean. 
Ikuspegi horrekin bat datoz Bihotza lana bultzatu duten erakunde biak, Vital Fundazioa eta Kutxabank. Euskal finantza erakundeak jasangarritasunaren aldeko apustu argia egiten du bere negozio jarduera osoan, hazkunde jasangarrian oinarritutako ekonomiarako trantsizio prozesuaren motorra izateko. Kutxabank Eraginen bidez, arlo jasangarrian nahiz sozialean bideratzen du bere jarduera bankuak, eta hainbat arlotan eragina duten proiektuak bultzatzen ditu, hala nola ingurunearen garapen sozialean, ingurumenaren zaintzan, finantzaketa jasangarrian, finantza kulturan eta hustutako lurraldeetan.

